
Kujiandaa 1l1 kukabili janga

Mwongozo wa PILLARS

Utangulizi wa miongozo ya NGUZO

Lengo kuu la miongozo hii ni kwa matumizi katika kikundi ambacho angalau mtu mmoja
au wawili wameelimika na wenye uwezo na maarifa ya kuongoza wengine katika
majadiliano. Dhamira ya miongozo ni kutoa na kuendeleza mada ya kujadili wakati wa
mikutano; kwa mfano wakulima, elimu ya gumbaro au Ushirika wa akina mama. Kurasa
moja au mbili zaweza kujadiliwa katika kikao kimoja, ili kutoa fursa ya kujadili kwa
kikamilifu na kujaribu mbinu zilizotolewa. Hakuna mafunzo maalum yanayo hitajika
kwa kiongozi kuendeleza mjadala.

Mwongozo huu umeandaliwa ili kuendeleza ujasiri wa kikundi ili kundi liweze kumudu
na kukabili tatizo au jukumu lolote pasipo kuhitaji msaada wa nje. Mwongozo huu
umeendeleza ufahamu uliopo katika jamii, hivyo basi mbinu tofauti zaweza kujaribiwa,
kuendeleza na kisha kutupilia mbali au kudumisha.

Lengo la mwongozo huu

B Kufahamisha kuhusu umuhimu wa kujiandaa ili kukabili janga

B Kupunguza hasara zinazotokana na mkasa na kuendeleza jamii katika kushirikiana na
kuitikia wakati wa dharura

B Kusaidia makundi au jamii kukabili mkasa wa kila aina
B Kutoa mafunzo ya huduma za kwanza na taratibu zake

Yanayo tarajiwa

B Muungano wa jamii ulio imara
B Ufahamu juu ya umuhimu wa kujiandaa kukabili janga linaloweza kusababisha maafa

B Jamii kujifunza mengi kama vile huduma ya kwanza, usafi wa mazingira na kutumia
maji masafi

B Ushirika wa kudumu katika ngazi tofauti kwenye jamii
B Hali ya mawasiliano iliyoimarishwa

B Ushirikiano mwema na utawala au mamlaka

Msamiati wa maneno magumu

hatari
hurricane

ilani
Janga
Kimbunga

kuimarika
kukosa
fahamu

kulemazwa
maafa

mafuriko
Mkasa
Mshtuko

mtetemeko wa
ardhi
Mzunguko wa
damu
potassium
permanganate
Saruji au
sementi
Shirika lisilo la
serikali
Typhoon

ukame
Ukimwi

usafi
Utaratibu wa
kuhamisha

uwezekano wa kuathirika na kuumia baada ya dhiki fulani
Upepo mkali unaoambatana na mvua nyingi tazama cyclone na

typhoon

aina yeyote ya kelele kuashiria hatari

wakati mgumu wa hali ya wasiwasi na matatizo

aina ya mvumo wa upepo katika maeneo ya hari unaosababisha
uharibifu mkubwa na mvua kupita kiasi. Shida hii hutokea
upande wa Kusini mashariki mwa Asia. Tazama hurricane na

typhoon

kurudisha hali ya kawaida baada ya mkasa

hali ya kukumbwa na usingizi mnono na kutofahamu lolote
linalo tendeka au mahali ulipo, hasa baada ya mkasa au
magonjwa.

matatizo ya kupata ulemavu baada ya mkasa

tukio linaloweza kusababisha hatari, kupotea kwa maisha au
majeraha

Maji kupita kiasi hasa mito, ziwa au bahari inapovunja kingo
zake na maji kutapaka kila mahali

tukio, laweza kuwa la kimaumbile au lililo sababishwa na
binadamu, na kusababisha hasara kubwa

tatizo linalotokana baada ya kukumbwa na mkasa na kuathiri
fikra

msukumo wa ardhi kutokana na mivuto ya kijografia ya
vishikilio vya ardhi
kuzunguka kwa damu ndani ya mwili

dawa ya rangi ya zambarau inayoyeyuka kwa urahisi kwenye
maji, na kuzuia viini vya magonjwa kwenye vidonda

Kiungo kinachotumiwa kujenga mijengo imara kwa kuongeza
mchanga na changarawe

Mashirika ya msaada wa kibinadamu yasiyo ya serikali

mvumo wa upepo mkali unao ambatana na mvua nyingi kupita
kiasi. Jina hili hutumiwa sana katika maeneo ya bahari ya
China na magharibi mwa Pacific. Tazama hurricane na
cyclone

Muda mrefu wa kiangazi pasipo mvua

Ukosefu wa kinga mwilini

mbinu bora za kutunza mazingira ili kuepusha magonjwa

mbinu ya kuhamisha wahanga wa mkasa kwa haraka na kwa
usalama hadi eneo bora

Yaliyomo

Hakuna lolote linalo tendeka hapa

Ni nini kinachosababisha ajali?

Ni hatari zipi zinazotisha jamii zetu?

Ni nani aliye katika hatari zaidi?

ni nini iliyo katika hatari?

Jamii yaweza kuletwa pamoja kwa njia zipi?
Ramani ya jamii

Miundo msingi

Kuimarisha ujuzi wa watu

Mbiu ya mgambo

Mijengo ya jamii

Kuitikia baada ya mafuriko

Kukabiliana na kimbunga

Kuitikia baada ya mtetemeko wa ardhi
Hifadhi la dharura

Maji ya matumizi wakati wa dhiki
Huduma ya Afya wakati wa dharura
Mbinu ya ABC katika huduma ya kwanza
Kushughulikia majeruhi

Usafi wakati wa dharura

Kufanya kazi na mamlaka ya serikali za mtaa

Kuendeleza ufahamu

Masomo ya Biblia

Hakuna lolote linalotendeka
hapa...

B ]dadi kubwa ya watu huchukulia mkasa kuwa tukio linalo wakumba watu
wengine mbali na yeye, wala sio katika eneo lao. Watu wengi hawaoni
haja ya kujiandaa katika kukabili mkasa unaoweza kutokea.

B Kwa huzuni, mikasa hutokea kwa kila aina na hakuna jamii yeyote iliyo
na kinga ya ajali. Kwa wakati mwingine twaweza kuwa na ishara au
dalili au hata pasipo ilani yeyote. Ni jukumu la jamii kukadiria hasara
kwa siku moja au mbili baada ya maafa na kuthibitisha idadi ya wahanga
au walio nusurika — kabla ya serikali au wataalam kuingilia na kutoa
msaada. Yawezekana kuchukua tahadhari ili kuzuia maafa kabla ya ajali
au mkasa kutokea.

B Maeneo fulani yamefahamika kukumba na mafuriko ya mara kwa mara,
kimbunga au ukame. Hata hivyo matatizo mengine kama vile ajali za
barabara, moto, visa vya ugaidi, au vita kutokea kwa ghafla. Kumbuka —
watu au jamii hupata nafasi moja tu ya kukabili janga.

Majadiliano DI

B Wewe au jamii yako imewahi kukumbwa na tatizo? Jadili mlivyopokea, hofu na
jukumu lililo tekelezwa na jamii.

B Kuna yeyote anayeweza kukumbuka tatizo lililo kumba jamii katika eneo lenu? Ni
nini kilichotokea?

B Jamii iliitika kwa njia zipi?

B Kuna yeyote kati yenu anayeweza kukumbuka tukio ambalo laiti msingalijiandaa,
janga kubwa lingalizuka?

B Jamii katika eneo lenu yaweza kuitika vipi iwapo ajali mbaya ingalitokea kwa mfano,
ajali ya barabara au moto, na kusababisha majeraha?

B Nijanga lipi unalo ogopa zaidi? Mbona unaliogopa? Kuna jambo lolote linaloweza
kutekelezwa ili kuepuka janga hilo?

N1 nin1 kinacho sababisha
ajali?

B Licha ya kwamba tatizo linalosababisha janga laweza kutokea mahali
popote, watu fulani waweza kuitikia na kujikinga kutokana na ajali.
Watu kama hao waweza kuwa na fedha za kuwawezesha kuhama, au hata
nyumba za kudumu zilizo imara na kupanda mimea ya vyakula tena.
Kwa kawaida ni watu maskini wanao kumbwa na hali ya ukiwa.

B Hata hivyo, pesa haziwezi kutosha. Watu maskini wanaweza kumudu na
kukabili janga kwa sababu ya mazoea ya kuishi na kufanya kazi pamoja.

B Janga lisilo weza kukabiliwa hutokea tu kwa ghafla pasipo kufahamu ili
kujiandaa. Iwapo jamii itaweza kukabili na kuhimili, basi tukio
halitaweza kusababisha maafa.

Majadiliano D2

B Janga au mkasa ni nini?

B Waweza kukumbuka tatizo katika jamii ambalo sehemu fulani ya jamii iliweza
kukimu na nyingine kushindwa? Tofauti hiyo ilisababishwa na nini?

B Kuna mtu yeyote anayeweza kukumbuka kisa kilichokumba jamii fulani pasipo
kuenea katika jamii jirani? Tofauti hiyo ilisababishwa na nini?

N1 hatar1 zip1 zinazo
tisha jamii zetu?

B Kuna kila aina ya hatari au dhiki. Hatari za kawaida ni kama vile
majanga ya kimaumbile, kama vile kimbunga, mtetemeko wa ardhi au
ukame. Kwa wakati fulani twaweza kuwa na muda kujiandaa; au hata
kutokea tu pasipo ilani. Maafa haya yote sio lazima yaweza kusababisha
hatari. Kwa wakati fulani yaweza kuleta faida. Kwa mfano mafuriko
huleta mchanga wa rutuba na kimbunga kusukuma maji katika sehemu
kame.

B Baadhi ya hatari husababishwa na kazi za binadamu. Ukame, mafuriko
na maporomoko hutokana na ukataji ovyo wa miti. Mazao duni yaweza
kusababishwa na mbinu duni za kilimo au mbegu zisizo faa. Watu
maskini hulazimika kujenga makazi katika maeneo ya hatari.

B Maafa mengine yaweza kutokea kwa sababu ya uhasama wa jamii kama
vile vita, ugaidi, madhara ya wakimbizi na vita vya kikabila.

B Matatizo mengine yaweza kuwa ya kijamii kama vile visa vya moto, ajali
za barabarani, kuvuja kwa kemikali, upepo mkali na maporomoko ya
udongo. Jamii zilizo karibu na vivutio vya watalii au mahali pa kufanyia
sherehe pia hukumbwa na tisho la maafa yasiyo tabiriwa.

Majadiliano D3

B Ni hatari zipi zinazotishia usalama wa jamii zetu? Je, kuna ishara zozote za kutokea
hatari? Orodhesha.

B Ni matukio yapi yanayofanya au kusababisha hatari kuu katika jamii? Waweza
kuhusisha: mijengo ya nyasi, nyasi kavu au vichaka vinavyoweza kusababisha moto,
mvua kupita kiasi, wadudu waharibifu au makazi katika vilima.

ya dharura?

B Je, jamii imejianda vilivyo kukabili matatizo haya?

N1 nan1 aliye katika
hatar1 zaidi1?

B Kundi hili laweza kujumuisha watu wenye ulemavu na matatizo kama
vile wazee, walemavu, mama wajawazito, akina mama na watoto
wachanga.

B Kundi hili pia hujumlisha watu watakao pata matatizo kukimu janga,
kama vile watu maskini na watoto wadogo.

B Kundi hili aidha litajumuisha watu wa mapato ya chini. Labda
mashamba yao ni madogo kuweza kutosheleza hitaji la chakula, labda
hawana mifugo au jamaa zao wameaga dunia.

B Makundi yanayo baguliwa katika jamii, kutokana na hisia za kikabila,
rangi au tabaka yaweza kutekeleza wajibu muhimu wakati wa dhiki au
baada ya mkasa.

Majadiliano D4

Hebu fikiri kwamba kidimbwi kikubwa kando ya mto mkubwa, zaidi ya 100km
upande wa juu kimevunja kingo zake. Utawala umefahamu kwamba katika saa 24
mafuriko yaweza kutokea. Ilani inatolewa kwa wakaazi wote wa nyanda za chini
kuhama makazi yao kwa kupitia matangazo ya radio na zana nyingine za kuwasilisha
ujumbe. Jadili jinsi watu katika eneo hilo wataathiriwa.

Ni njia ip1 itakayo kuwa ya haraka na salama kuepuka janga hili?

Zingatia watu wa kila aina walio kwenye jamii. Watu hawa wataathiriwa kwa njia
zipi baada ya mkasa huu, katika siku na miezi itakayofwata?

Ni nani atakayeumia zaidi? Mbona?

Ni juhudi zipi au mikakati ipi itakayotolewa ili kuwasaidia watu wataka athiriwa
zaidi?

Ni mashirika yapi ya jamii ambayo yaweza kusaidia katika hali kama hiyo?

